
APIIN AANI-TANEENTSIRI

1 Iroka ikenkithawae-takaa-kiriri Moisés
maawoeni Israel-paeni janta ijeekan-tawitakari
ochempiki. Ari janta ojeeki eni Jordan janta
ishitowa-piintzira ooryaa.

1Rootaki iroka ikantakaan-teetziri, inintakaan-
teetziri, kaari ishinetaan-teetziri. Rootaki ikanta-
kinari Piwinkatharite Tajorentsi okine niyota-
haemi. Rootaki ikowakaa-kimiri panteri janta
nampitsiki jempe roejeekaemi.

2 Aritaki okantya pipinkathateri Piwinkatharite
Tajorentsi. Pimonkaatero ikowa-kaantee-tziri
eejatzi ikantakaan-teetani, rootakira panteri
maawoeniki ojarentsi, eekirowa pafiaatye.
Roojatzi  noninta-kayita-kariri  pitomipaeni,
eejatzi picharini-paeni.  Rootakira pifiaantee-
yaawori pafiaahae osheki ojarentsi.

3 jIsrael-paeni! Rootakira piyaa-takaan-tyaawori
pimonkaatero. Ari okantya eero awijimo-
tanteemi oetarika-paeni. Aritaki pifiahaeri
rosheki-pero-tanee asheninka. Ari pinampi-
teeyaawo janta kepatsi kameetha-tatsiri. Ari
itzima-paeri pitsi, roshiya-paawo oshitowaatzi
nijaateni. = Tema rootaki iroka ikanta-kimiri
Pinkathari, Itajo-rentsite picharinini.

4 iIsrael-paeni! Pikemi. Irika Awinkatharite
Tajorentsi, apaniro ikanta Ipinkatharitzi rirori.

5> Pininta-pero-teeri, pininta-shire-teerti,
pininta-shintsi-teeri eejatzi.

6 Pikenki-shireero kameethari maawoeni iroka
nokanta-kimiri.
7 Piyaata-kayeri piyoteeri pitomipaeni iroka.

Piflaawaetero, pikantzirowa pipankoki, eejatzi
awotsiki.  Pikantzirowa pomaryaaha, eejatzi
pipiriintaha.

8 Poojota-kotyaawo pakoki jankina-takoteen-
chari ikowa-kaantee-tziri. Eejatzi poojota-
kotyaawo pitamakoki. Rootaki riyotee-tantyaari.

9 Pojanki-natero eejatzi tzinkamin-tsiki eejatzi
ashitawoki pipanko.

8

1 Pantapiintero ikowa-kaantee-tziri okaatzi
nokantzimiri nimaeka. Rootakira pijeekan-
teeyaari. Aritaki pifiaahaeri rosheki-pero-tanee
asheninka. Opofiaan-tyaari roma-nataneero
nampitsi ikowakaa-kiriri Pinkathari picharini-
paeni.

2 Poshire-tyaawo  janta  ikina-kinawae-
takaan-takimiri-ranki Pinkathari ochempiki
okaatzi ojamanitaki 40 ojarentsi. Rootakira
rantantawori opofiaan-tyaari itsinampa-
shire-takaan-teemiri, rootaki ifiaantan-teemiri
eejatzi. Tema ikowawitaka riyotero okaatzi
pikenkishiryaa-witakari. Ikowawitaka riyotero
aririka piyomaa-takiro ikowa-kaantee-tziri.

3 Rowajanki-takaan-tawitakimi,  itasheya-

neenta-kaawi-takimi. Roo kanteencha rowakaa-
kimiro mana. Tema tee piyotako-witawo

iroka owanawontsi paerani, tee riyotako-
witawo eejatzi picharini-paeni. Ari okantakari
riyotakaan-takimirori tee apatziro okoyimotari

atziri royaawo pan, rootaki kowapero-tachari
akemijan-teero maawoeni ikanteeri Tajorentsi.

4 Okaatakira iroka 40 ojarentsi, tee pithonka-
takota piithaari, tee aawaayitzi piitzi.

> Otzimatye piyote riitaki Piwinkatharite
Tajorentsi tampatzika-takimiri. Ari roshiyari
ipaapateetari, itampatzika-tziri itomi.

18
15 Ari ikofiaate paata Kamantan-taniri,
roshiyina naaka. Riitaki Piwinkatharite
Tajorentsi kanta-kahae-yaawoni. Otzimatye

pikemijan-teeri.

16 Rootajaantaki iroka pikowako-takiriri
Piwinkatharite = Tajorentsi  paerani janta
ochempiki Horeb. Tema iroka kitejeri paerani
papatotan-takari, pikantaki: “Tee akoyiro
apiiteero akemaero icherahae Awinkatharite
Tajorentsi. Tee akoyiro afahaero eejatzi antawo
paamari. Akamaekari.”

17 Tkanta-nakina Pinkathari, ikantzi:

“Kameethataki ikanta-kimiri.

18 Nokanta-kahae-yaawo ikofiaate Kamantan-
tantaniri roshiyimi eeroka, isheninka rirori
pichariniteeyaari. Noyiniri nofiaane ipaanteki.
Ikenkitha-teero okaate nokanteriri.

19 Nowajan-kiteeri maawoeni kaari kemijan-
teerini Kamantan-taniri.”

31

1 Rapiiteeri ifiaanata-neeri Moisés Israel-paeni,
ikantziri:

2 “Tzimaki 120 nojarentsite, tekatsi
noshintsinka nanashi-tantee-yaari. Tema

ikantakina Pinkathari eero nomontya-haawo
eni Jordan.

3 Riitaki anashita-kaemini Piwinkatharite
Tajorentsi.  Riitaki thonkaa-terini atziripaeni
jempe pikinee-yanakini, paanteeyaawo iipatsite.
Riima Josué, riitaki jewatapaemini, ipinkathari-
tapae. Rootaki ikantakiri Pinkathari.”

34

5> Roojatzi ikamantaa Moisés, romperatanewo
Tajorentsi. Ikamaero iipatsiteki Moab, ininta-

kaakiriri Pinkathari.

6 Ari ikiteetakiri owinteni-patha-tzira Moab,
pinkathari-tatsiri Bet-peor, nampitsi kaari riy-
oteetzi nimaeka.

7 Okaataki 125 rojarentsite ikamantakari.
Eeniro ikowichaa-tzimaeta kameetha, eejatzi

eeniro ishintsitzi. ' L
8 Ojamanitaki okaatzi 30 Kitejeri riraakoe-

yakarini Israel-paeni Moisés-ni janta ochempiki
Moab. Okanta imonkaa-takiro kitejeri riraako-
tanta-kariri kaminkari.

9 Tekira ikamana-kiita Moisés-ni, rotaiya-
patziito-takiri Josué, itomi Nun. Ipaneeri
riyomento. Arira ipinkatha-tanakiri Israel-paeni
Josué, rantaneero okaatzi ikanta-kiriri Pinkathari
Moisés-ni.

